
條目： 

不善 

內容： 

 『諛諂、欺誑、嫉妬、無信、懈怠，無正念正智，無定無慧。』中二十二‧1 

 『念欲，惡念欲；恚、怨結、慳嫉、欺誑、諛諂、無慙、無愧、慢、最上慢、貢

高、放逸、豪貴、憎諍；貪、著。』中二十二‧2 

出處： 

※參見《中阿含經》卷 22〈穢品 3〉（八七）(CBETA, T01, no. 26, p. 569, b14-c5)： 

【按：亦參 M. 5. Anaṅgana sutta.】 

尊者大目揵連則便白曰：「尊者舍梨子！我憶一時遊王舍城，在巖山中，我於爾時過夜

平旦，著衣持鉢，入王舍城而行乞食，詣舊車師無衣滿子家。時，彼比舍更有車師斫

治車軸，是時，舊車師無衣滿子往至彼家。於是，舊車師無衣滿子見彼治軸，心生是

念：『若彼車師執斧治軸，斫彼彼惡處者，如是彼軸便當極好。』時，彼車師即如舊車

師無衣滿子心中所念，便持斧斫彼彼惡處。於是，舊車師無衣滿子極大歡喜，而作是

說：『車師子！汝心如是，則知我心。所以者何？以汝持斧斫治車軸彼彼惡處，如我意

故。』如是，尊者舍梨子！若有諛諂、欺誑、嫉妬、無信、懈怠，無正念正智，無定

無慧，其心狂惑，不護諸根，不修沙門，無所分別。尊者舍梨子！心為知彼心故，而

說此法。尊者舍梨子！若有人不諛諂，不欺誑，無嫉妬，有信，精進而無懈怠，有正

念正智，修定修慧，心不狂惑，守護諸根，廣修沙門而善分別。彼聞尊者舍梨子所說

法者，猶飢欲得食，渴欲得飲，口及意也。」 

 

※參見《中阿含經》卷 22〈穢品 3〉（八八）《求法經》(CBETA, T01, no. 26, p. 571, a25-

b5)： 

【按：亦參 M. 3. Dhammadāyāda-sutta.】 

尊者舍梨子復告諸比丘：「諸賢！有中道能得心住，得定得樂，順法次法，得通得覺，

亦得涅槃。諸賢！云何有中道能得心住，得定得樂，順法次法，得通得覺，亦得涅

槃？諸賢！念欲惡，惡念欲亦惡，彼斷念欲，亦斷惡念欲；如是恚、怨結、慳嫉、欺

誑、諛諂、無慙、無愧、慢、最上慢、貢高、放逸、豪貴、憎諍。諸賢！貪亦惡，著

亦惡，彼斷貪，亦斷著。諸賢！是謂中道能得心住，得定得樂，順法次法，得通得



覺，亦得涅槃。」 

 

條目： 

戾語法 

內容： 

  『惡欲、念欲。染行染、不語結住，欺誑諂諛，慳貪嫉妬，無慙無愧，瞋弊惡意，

瞋瞋語言，訶比丘訶，訶比丘輕慢，訶比丘發露，更互相避而說外事，不語、瞋恚、

憎嫉熾盛，惡朋友、惡伴侶，無恩、不知恩。是謂戾語法。』中二十三‧1 

出處： 

※參見《中阿含經》卷 23〈穢品 3〉（八九）《比丘請經》(CBETA, T01, no. 26, p. 571, c2-

18)： 

【按：亦參 M. 15. Anumāna sutta.】 

「爾時，尊者大目揵連告諸比丘：「諸賢！若有比丘請諸比丘，諸尊，語我、教我、訶

我，莫難於我。所以者何？諸賢！或有一人戾語，成就戾語法，成就戾語法故，令諸

梵行者不語彼，不教、不訶而難彼人。諸賢！何者戾語法？若有成就戾語法者，諸梵

行者不語彼，不教、不訶而難彼人。諸賢！或有一人惡欲、念欲。諸賢！若有人惡

欲、念欲者，是謂戾語法。如是染行染、不語結住，欺誑諛諂，慳貪嫉妬，無慙無

愧，瞋弊惡意，瞋[8]恚語言，訶比丘訶，訶比丘輕慢，訶比丘發露，更互相避而說外

事，不語、瞋恚、憎嫉熾盛，惡朋友、惡伴侶，無恩、不知恩。諸賢！若有人無恩、

不知恩者，是謂戾語法。諸賢！是謂諸戾語法。若有成就戾語法者，諸梵行者不語

彼，不教、不訶而難彼人，諸賢！比丘者，當自思量。」 

【按：p. 571, [8] 恚＝瞋【明】。】 

 

條目： 

自思 

內容： 

『若有人惡欲、念欲者，我不愛彼；若我惡欲、念惡欲者，彼亦不愛。』（反之可知）

中二十三‧1 

出處： 

※參見《中阿含經》卷 23〈穢品 3〉（八九）《比丘請經》(CBETA, T01, no. 26, p. 571, 



c18-28)： 

【按：亦參 M. 15. Anumāna sutta.】 

「諸賢！若有人惡欲、念欲者，我不愛彼；若我惡欲、念欲者，彼亦不愛我。比丘如

是觀，不行惡欲、不念欲者，當學如是。如是染行染、不語結住，欺誑諛諂，慳貪嫉

妬，無慙無愧，瞋弊惡意，瞋瞋語言，訶比丘，訶比丘輕慢，訶比丘發露，更互相避

而說外事，不語、瞋恚、憎嫉熾盛，惡朋友、惡伴侶，無恩、不知恩。諸賢！若有人

無恩、不知恩者，我不愛彼；若我無恩、不知恩者，彼亦不愛我。比丘如是觀，不行

無恩、不知恩者，當學如是。」 

 

條目： 

知不知上不知知病（Ａ） 

內容： 

 『比丘不說：我知諸法所可知法而無增伺。然彼心不生惡增伺而住，如是諍訟、恚

恨、瞋纏、不語結、慳、嫉、欺誑、諛諂、無慙、無愧，無惡欲、惡見。……諸梵行

人，知彼實知諸法所可知法。』等 中二十三‧2 

出處： 

※參見《中阿含經》卷 23〈穢品 3〉（九〇）《知法經》(CBETA, T01, no. 26, p. 573, a13-

22)： 

【按：亦參 A. X. 24. Cunda.】 

「諸賢！或有比丘不作是說：『我知諸法所可知法而無增伺。』然彼賢者心不生惡增伺

而住，如是諍訟、恚恨、瞋纏、不語結、慳、嫉、欺誑、諛諂、無慙、無愧，無惡

欲、惡見，然彼賢者心不生惡欲、惡見而住。諸梵行人知彼賢者實知諸法所可知法而

無增伺。所以者何？以彼賢者心不生惡增伺而住，如是諍訟、恚恨、瞋纏、不語結、

慳、嫉、欺誑、諛諂、無慙、無愧，無惡欲、惡見。所以者何？以彼賢者心不生惡

欲、惡見而住。」 

 

條目： 

漸損法 

內容： 

 『於聖法、律法，何者漸損？離欲、離惡不善之法，至得第四禪成就遊。……有四增



上心現法樂居，行者從是起而復還入。……度一切色想，至得非有想非無想處成就

遊。……有四息解脫，離色得無色，行者從是起，當為他說。……他有惡欲念，我無惡欲

念；……他有害意瞋；……他有殺生、不與取、非梵行；……他有增伺、諍意、睡眠所

纏、掉、貢高，而有疑惑；……他有瞋結、諛諂、欺誑、無慙、無愧；……他有增上

慢；……他不多聞；……他不觀諸善法；……他行非法惡行；……他有妄語、兩舌、惡口、

綺語、惡戒；……他有不信、懈怠、無念、無定，而有惡慧；我有惡慧，當學漸損。』

中二十三‧3 

【按：「我有惡慧」疑為筆誤，經文作「我無惡慧」】 

出處： 

※參見《中阿含經》卷 23〈穢品 3〉（九一）《周那問見經》(CBETA, T01, no. 26, p. 573, 

b25-c21)： 

【按：亦參 M. 8. Sallekha sutta.】 

「周那！於聖法、律中，何者漸損？比丘者，離欲、離惡不善之法，至得第四禪成就

遊，彼作是念：『我行漸損。』周那！於聖法、律中，不但是漸損，有四增上心現法樂

居，行者從是起而復還入，彼作是念：『我行漸損。』周那！於聖法、律中，不但是漸

損，比丘者度一切色想，至得非有想非無想處成就遊，彼作是念：『我行漸損。』周

那！於聖法、律中不但是漸損，有四息解脫，離色得無色，行者從是起當為他說，彼

作是念：『我行漸損。』 

「周那！於聖法、律中不但是漸損。周那！他有惡欲、念欲，我無惡欲、念欲，當學

漸損。周那！他有害意瞋，我無害意瞋，當學漸損。周那！他有殺生、不與取、非梵

行，我無非梵行，當學漸損。周那！他有增伺、諍意、睡眠所纏、[＊]調貢高而有疑

惑，我無疑惑，當學漸損。周那！他有瞋結、諛諂、欺誑、無慙、無愧，我有慙愧，

當學漸損。周那！他有慢，我無慢，當學漸損。周那！他有增慢，我無增慢，當學漸

損。周那！他不多聞，我有多聞，當學漸損。周那！他不觀諸善法，我觀諸善法，當

學漸損。周那！他行非法惡行，我行是法妙行，當學漸損。周那！他有妄言、兩舌、

麤言、綺語、惡戒，我無惡戒，當學漸損。周那！他有不信、懈怠、無念、無定而有

惡慧，我無惡慧，當學漸損。」 

【按：p. 573, [11-1] 調＝掉【元】【明】＊】 

 

條目： 

發心法 

內容： 



『若但發心念欲求學諸善法，則多所饒益，況復身、口行善法耶。他有惡欲、念欲，

我無惡欲、念欲，當發心。……』中二十三‧3 

出處： 

※參見《中阿含經》卷 23〈穢品 3〉（九一）《周那問見經》(CBETA, T01, no. 26, p. 573, 

c21-p. 574, a8)： 

【按：亦參 M. 8. Sallekha sutta.】 

「周那！若但發心念欲求學諸善法者，則多所饒益，況復身、口行善法耶？周那！他

有惡欲、念欲，我無惡欲、念欲，當發心。周那！他有害意瞋，我無害意瞋，當發

心。周那！他有殺生、不與取、非梵行，我無非梵行，當發心。周那！他有增伺、諍

意、睡眠所纏、調貢高而有疑惑，我無疑惑，當發心。周那！他有瞋結、諛諂、欺

誑、無慙、無愧，我有慙愧，當發心。周那！他有慢，我無慢，當發心。周那！他有

增慢，我無增慢，當發心。周那！他不多聞，我有多聞，當發心。周那！他不觀諸善

法，我觀諸善法，當發心。周那！他行非法惡行，我行是法妙行，當發心。周那！他

有妄言、兩舌、麤言、綺語、惡戒，我無惡戒，當發心。周那！他有不信、懈怠、無

念、無定而有惡慧，我無惡慧，當發心。」 

 

條目： 

對法 

內容： 

 『如惡道與正道對，如惡度與正度對。如是，惡欲與非惡欲為對。……』中二十三‧

3 

出處： 

※參見《中阿含經》卷 23〈穢品 3〉（九一）《周那問見經》(CBETA, T01, no. 26, p. 574, 

a8-19)： 

【按：亦參 M. 8. Sallekha sutta.】 

「周那！猶如惡道與正道對，猶如惡度與正度對。如是，周那！惡欲者與非惡欲為

對。害意瞋者與不害意瞋為對。殺生、不與取、非梵行者與梵行為對。增伺、諍意、

睡眠、調貢高、疑惑者與不疑惑為對。瞋結、諛諂、欺誑、無慙、無愧者與慙愧為

對。慢者與不慢為對。增慢者與不增慢為對。不多聞者與多聞為對。不觀諸善法者與

觀諸善法為對。行非法惡行者與行是法妙行為對。妄言、兩舌、麤言、綺語、惡戒者

與善戒為對。不信、懈怠、無念、無定、惡慧者與善慧為對。」 



 

條目： 

昇上法 

內容： 

 『或有法黑，有黑報，趣至惡處；或有法白，有白報，而得昇上。如是，惡欲者，

以非惡欲為昇上。……』中二十三‧3 

出處： 

※參見《中阿含經》卷 23〈穢品 3〉（九一）《周那問見經》(CBETA, T01, no. 26, p. 574, 

a19-b2)： 

【按：亦參 M. 8. Sallekha sutta.】 

「周那！或有法黑，有黑報，趣至惡處。或有法白，有白報，而得昇上。如是，周

那！惡欲者，以非惡欲為昇上。害意瞋者，以不害意瞋為昇上。殺生、不與取、非梵

行者，以梵行為昇上。增伺、諍意、睡眠、調貢高、疑惑者，以不疑惑為昇上。瞋

結、諛諂、欺誑、無慙、無愧者，以慙愧為昇上。慢者，以不慢為昇上。增慢者，以

不增慢為昇上。不多聞者，以多聞為昇上。不觀諸善法者，以觀諸善法為昇上。行非

法惡行者，以行是法妙行為昇上。妄言、兩舌、麤言、綺語、惡戒者，以善戒為昇

上。不信、懈怠、無念、無定、惡慧者，以善慧為昇上。」 

 

條目： 

般涅槃法 

內容： 

 『自不般涅槃，他不般涅槃，令般涅槃者，終無是處。……如是。惡欲者，以非惡欲

為般涅槃。……』中二十三‧3 

   按上五法，連續。 

出處： 

※參見《中阿含經》卷 23〈穢品 3〉（九一）《周那問見經》 (CBETA, T01, no. 26, p. 574, 

b2-19)： 

【按：亦參 M. 8. Sallekha sutta.】 

「周那！若有不自調御，他不調御欲調御者，終無是處。自沒溺，他沒溺欲拔出者，



終無是處。自不般涅槃，他不般涅槃令般涅槃者，終無是處。周那！若有自調御，他

不調御欲調御者，必有是處。自不沒溺，他沒溺欲拔出者，必有是處。自般涅槃，他

不般涅槃令般涅槃者，必有是處。如是。周那！惡欲者，以非惡欲為般涅槃。害意瞋

者，以不害意瞋為般涅槃。殺生、不與取、非梵行者，以梵行為般涅槃。增伺、諍

意、睡眠、調貢高、疑惑者，以不疑惑為般涅槃。瞋結、諛諂、欺誑、無慙、無愧

者，以慙愧為般涅槃。慢者，以不慢為般涅槃。增慢者，以不增慢為般涅槃。不多聞

者，以多聞為般涅槃。不觀諸善法者，以觀諸善法為般涅槃。行非法惡行者，以行是

法妙行為般涅槃。妄言、兩舌、麤言、綺語、惡戒者，以善戒為般涅槃。不信、懈

怠、無念、無定、惡慧者，以善慧為般涅槃。」 

 

條目： 

如來不著世間 

內容： 

 『如蓮花，水生水長，出水上，不著水。如是，如來世間生、世間長，出世間行，

不著世間法。所以者何？如來、無所著、等正覺，出一切世間。』中二十三‧4 

出處： 

※參見《中阿含經》卷 23〈穢品 3〉（九二）《青白蓮華喻經》(CBETA, T01, no. 26, p. 

574, c22-p. 575, a7)： 

「如來或有觀，觀他人心，知此人不如是修身、修戒、修心、修慧，如修身，修戒、

修心、修慧，得滅增伺。所以者何？以此人心生惡增伺而住，如是諍訟、恚恨、瞋

纏、不語結、慳、嫉、欺誑、諛諂、無慙、無愧，得滅惡欲、惡見。所以者何？以此

人心生惡欲、惡見而住。知此人如是修身、修戒、修心、修慧，如修身，修戒、修

心、修慧，得滅增伺。所以者何？以此人心不生惡增伺而住，如是諍訟、恚恨、瞋

纏、不語結、慳、嫉、欺誑、諛諂、無慙、無愧，得滅惡欲、惡見。所以者何？以此

人心不生惡欲、惡見而住。猶如青蓮華，紅、赤、白蓮花，水生水長，出水上，不著

水。如是，如來世間生、世間長，出世間行，不著世間法。所以者何？如來、無所

著、等正覺，出一切世間。」 

 

條目： 

三滅 

內容： 

『捨不善身行，修習善身行。是謂法從身滅，不從口滅。……捨不善口行，修習善口



行。是謂法從口滅，不從身滅。……增伺不從身口滅，……（同中二十三‧2）……惡欲、

惡見，不從身口滅，但以慧見滅。』中二十三‧4 

出處： 

※參見《中阿含經》卷 23〈穢品 3〉（九二）《青白蓮華喻經》(CBETA, T01, no. 26, p. 

574, c6-22)： 

「云何法從身滅，不從口滅？比丘者，有不善身行充滿，具足受持著身，諸比丘見

已，訶彼比丘：『賢者！不善身行充滿，具足受持，何為著身？賢者！可捨不善身行，

修習善身行。』彼於後時，捨不善身行，修習善身行，是謂法從身滅，不從口滅。 

「云何法從口滅，不從身滅？比丘者，不善口行充滿，具足受持著口，諸比丘見已呵

彼比丘：『賢者！不善口行充滿，具足受持，何為著口？賢者！可捨不善口行，修習善

口行。』彼於後時，捨不善口行，修習善口行，是謂法從口滅，不從身滅。 

「云何法不從身口滅，但以慧見滅？增伺不從身口滅，但以慧見滅，如是諍訟、恚

恨、瞋纏、不語結、慳、嫉、欺誑、諛諂、無慙、無愧，惡欲、惡見，不從身口滅，

但以慧見滅。是謂法不從身口滅，但以慧見滅。」 


